
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 3-Ի N 108-Ն ԵՎ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 5-րդ մասը ` Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2011 թվականի փետրվարի 3-ի «Հայաստանի Հանրապետության 2011 թվականի պետական բյուջեից գումար հատկացնելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին» N 108-Ն որոշման 1-ին կետի «10,000,000.3 հազ. դրամ» բառը փոխարինել  «9,940,862.4 հազ. դրամ» բառով, 1-ին կետի 2-րդ ենթակետի <<1,305,000.0 հազ. դրամ>> բառը փոխարինել «1,292,527.7 հազ. դրամ» բառով և 10-րդ ենթակետի <<632,000.0 հազ. դրամ>> բառը փոխարինել <<585,334.4 հազ. դրամ>> բառով:
2. Հայաստանի Հանրապետության կառավարության 2011 թվականի փետրվարի 3-ի «Հայաստանի Հանրապետության 2011 թվականի պետական բյուջեից գումար հատկացնելու և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին» N 108-Ն որոշման N 2, 4 և 10 հավելվածներում կատարել փոփոխություններ` համաձայն N 1 հավելվածի:
2. Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> N 1748-Ն որոշման N 10 և 11 հավելվածներում կատարել փոփոխություններ` համաձայն N 2 և 3 հավելվածների:   
3. Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության Արարատի մարզպետարանին հատկացնել 12,472.3 հազ. դրամ, որից` բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով 2011 թվականի ինն ամսում 765.3 հազ. դրամ` մարզի Մասիս քաղաքի թիվ 5 մանկապարտեզի լոկալ ջեռուցման համակարգի կառուցման նպատակով, 3,200.0 հազ. դրամ` Արարատի գյուղական համայնքի թիվ 2 դպրոցի, 6,500.0 հազ. դրամ` Բաղրամյանի և 2,007.0 հազ. դրամ` Գոռավանի գյուղական համայնքների դպրոցների գազաֆիկացման աշխատանքների իրականացման նպատակով:
4. ՀՀ Տավուշի մարզի Իջևան քաղաքի Իջևանյան և Ասլանյան փողոցների  վերանորոգման նպատակով Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Իջևանի քաղաքային համայնքին 2011 թվականի ինն ամսում հատկացնել 46,665.6 հազ. դրամ` բյուջետային ծախսերի տնտեսագիտական դասակարգման «Այլ ներքին տրանսֆերտներ» հոդվածով:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՓԵՏՐՎԱՐԻ 3-Ի N 108-Ն ԵՎ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Հայաստանի Հանրապետության մարզերի հրատապ խնդիրների լուծման նպատակով  ՀՀ կառավարության 2011 թվականի փետրվարի 3-ի թիվ 108-Ն որոշմամբ /այսուհետ` Որոշում/ ՀՀ Արարատի մարզպետարանին հատկացվել է 1,305,000.0 հազ. դրամ, իսկ ՀՀ Տավուշի մարզպետարանին` 632,000.0 հազ. դրամ: 
ՀՀ Աարատի մարզի հրատապ խնդիրների լուծման նպատակով իրականացված շինարարական աշխատանքների արդյունքում տնտեսվել է 12,472.3 հազ. դրամ, որն անհրաժեշտ է ուղղել մարզի թվով 3 համայնքների դպրոցների գազաֆիկացման աշխատանքների իրականացման և Մասիս քաղաքի թիվ 5 մանկապարտեզի լոկալ ջեռուցման համակարգի կառուցման: Վերոնշյալ օբյեկտներն ունեն նախագծանախահաշվային փաստաթղթեր, հետևաբար ամբողջ գումարը կուղղվի շինարարական աշխատանքների իրականացմանը:
ՀՀ Տավուշի մարզի Իջևան քաղաքի Իջևանյան և Ասլանյան փողոցների  վերանորոգման աշխատանքներն առավել արդյունավետ իրականացնելու նպատակով անհրաժեշտություն է առաջացել Որոշմամբ հատկացված 46,665.6 հազ. դրամ ֆինանսական միջոցը ուղղել համայնքին:  
 2.      Ընթացիկ իրավիճակը և խնդիրները
Ընթացիկ տարվա ընթացքում ՀՀ մարզերում իրականացվելիք շինարարական աշխատանքների իրականացման արդյունքում տնտեսվել են գումարներ, ինչի հետանքով էլ անհրաժեշտություն է առաջացել Որոշմամբ հատկացված գումարների շրջանակներում կատարել գումարների վերաբաշխում և ներառել այնպիսի ծրագրեր, որոնց շրջանակներում հնարավորություն կընձեռնի որոշ համայնքներին բնակչության կյանքի բնականոն զարգացումն ապահովելու համար ունենալ նպաստավոր պայմաններ: 

3.
Տվյալ բնագավառում իրականացվող քաղաքականությունը

Բնագավառի իրականացվող քաղաքականությունը այն է, որ օբյեկտների կապիտալ շինարարության աշխատանքներն ավարտին հասցվեն և լուծվեն մարզում առավել հրատապ խնդիրները:
4.  Կարգավորման նպատակը և բնույթը

Կարգավորման նպատակն է ՀՀ Արարատի և Տավուշի մարզպետարաններին Որոշմամբ հատկացված գումարների շրջանակում տնտեսված գումարներն ուղղել այն օբյեկտների շինարարական աշխատանքներին, որոնք հնարավոր կլինեն ավարտել ընթացիկ տարում և կապահովեն համայնքների բնակչության կյանքի բնականոն զարգացումը: 

5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ ավելի արդյունավետ կկատարվեն շինարարական աշխատանքները, իսկ տնտեսված գումարների շրջանակներում կիրականացվեն ուսումնանական հաստատությունների ջեռուցման և գազաֆիկացման աշխատանքները, որը նախադրյալներ կստեղծի համայնքների բնակչության կյանքի բնականոն զարգացման համար:

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության կառավարության 2011 թվականի փետրվարի 3-ի N 108-Ն և 2010 թվականի դեկտեմբերի 23-ի N 1748-Ն որոշումներում փոփոխություններ կատարելու և գումար հատկացնելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության կառավարության 2011 թվականի փետրվարի 3-ի N 108-Ն և 2010 թվականի դեկտեմբերի 23-ի N 1748-Ն որոշումներում փոփոխություններ կատարելու և գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

